
Rubrig gramatik

Go
Ladvärb „go“ sinifon „vemo“, „mu“, „löliko“:

vamot mö grads mil binon go glutik = vamot mö grads mil binon 

mu glutik = vamot mö grads mil binon vemo glutik

pön at binon go gidetik = pön at binon löliko gidetik

go vilöfo = ön vilöf levemik

nö! no odunob atosi ön stips alik = go no obunob atosi

Gö
Lintelek „gö“ sinifon „dunolöd!“, „vifö!“.

Noet: poyümot „gö“ pagebon i pö linteleks komplitik as büdabidir 

(-öd).

gö, föfio! = föfikolöd!

sagö! = gö, sagolöd!

movegö! = yilolöd vegi!

Gü, güo, güä, güö

Präpod „gü“, ladvärb „güo“, konyun „güä“ ä lintelek „güö“ jonons 

das:

1) jen, dun jenon  taädo, tadilo jen semik;

iprool loni at ab güä ilebitob ta on = ibitob güo ka ol = ibitob gü 

sludam olik = ibitob to (ta) sludam olik

2) jenöfoti anik binon go neverätik;

cedol das lofob-li podis? nö! güö, no lofob ed igo hetob onis!

Ha
Lintelek „ha“ binon leror, luvokäd stuna, stunükama:

ha! no änolob atosi! = pastunob das no änolob atosi!

ha! ejeikol obi vemo ven edebunol (ejutedol) sui (lü) ob süpiko

He

Lintelek „he“ pagebon ad vokön eki u jänälön küpäli eka:

he! logolös, binob is!

he! isiö! = he! gololöd isio!

he! yufö! = he! yufoyös obe!

Ibä

Konyun „ibä“ sinifons „bi...“, „dubä...“:

iplödükob kafetari ibä ibinos dagik = iplödükob dub dag (bi dag 

ijenikon) =  iplödükob dubä ibinos dagik = iplödükob bi ibinos dagik

2



Ibo

Ladvärb „ibo“ sinifon „jenöfo (das)...“, „si, atos binon soik“:

pod at binon-li grünik? si, ibo pod at binon grünik = pod at binon-li

grünik? si, jenöfo, pod at binon grünik

nu ibo val peklülükon = nu jenöfo val peklülükon

ibo: nö! = jenöfo: nö! = fümiko (fümö): nö!

ibo, lofob podis = lesi (atos binon verätik), lofob podis

If, ifü

Konyun „if“ ed präpod „ifü“ sinifons das jen binon luveratik, mögik

ön stip semik.

ugevoböv buki at ole if obitol brafiko kol on = ugevoböv buki at 

ole bisä obitol brafiko kol on = ugevoböv buki at ole stipä obitol 

brafiko kol on

ununoböv ole seki futaglöpäda if useivob oni it = ununoböv ole 

seki futaglöpäda bisä useivob oni it

Noet: präpod „ifü“ pagebon kobo subsat.

ununoböv ole seki futaglöpäda ifü seiv obik ona = ununoböv ole 

seki futaglöpäda on jen das usevedikob oni it = ununoböv ole seki 

futaglöpäda ven usevedikob oni it

reidob buki ifü täv obik pö (in) motoranibud == reidob buki if 

tävob pö (in) motoranibud = reidob buki ven tävob me motoranibud

Sevols-li, das …
Grenadeän

1) Grenadeän binon län ä nisul smalik in Zänoda-Merop. Sürfat 

nisula leigon kvadamilmets 350.

2) Grenadeän panemon ‚Nisul pitas‘ bi bal jäfüdas ledinik ona 

binon brid e seveigam pitas.

3) Tö Grenadeän bumots geilik no dabinons, bi geil bumotas valik 

pamiedükumon mö geil pamas ma lon. I boad no kanon pagebon as 

mater pö bum. Atos seköfon ko paset pidik cifazifa el ‚Saint George's‘: 

ün tumyel XVIII pidistukon fa lefil kilna.

4) Tapladü korialanisuls votik vatabasina karibanik, Grenadeän 

labon licini volkanik. Tö zän nisula bels löons, ab jolän labon plasti 

platik. Pün geilikün Grenadeäna binon bel el ‚Saint Catherine‘, kel löon

love melaniv mö mets 840. Tö nisul laks belik lejönik e fons hitik ömik 

dabinons.

5) Daiv in disvatanatemöm binon bal muadas (säspetätas) 

pöpätikün töranas tö Grenadeän, bi lä nisul legad skulturotas dismelik 

dabinon. Binädon de skulturots mödik menas, kels pimekons me betun

e pidonükons sui don buga el ‚Molinere‘. As pateds skulturotas ats 

binons belödans komunik nisula. Ons seadons, stanons, saikulons, 

vobons pö bükacin sustabik e rets. Magots cilas netas distöfik süükons

nitedäli gretikün töranas. Juitön legadi at i mögos de dismelanaf ko 

don dulogamovik.

6) Radion (radionastajon) balik Grenadeänik iprimon jäfidön ün yel

1955, televid balik (televidastajon) – ün yel 1986.

7) Mödot belödanas läna ti no pluikon, bi to motedanivod gretik, 

mödot setevanas de län binon i vemo gretik.

8) Grenadeän binon motedalän spotana elik ‚taekwondo‘ 

jiel ,Andrea St. Bernard’.

Säkis, küpetis e lofotis aliks ä materis e volanuns 
nitediks kanols lüsedön lü penedabog «komunan@yandex.ru».

